
Shri Ramakrishna ratrikam

ಶ್ರೀರಾಮಕೃಷ್ಣಾರಾತ್ರಿಕಂ

ಭವ-ಬಂಧನ-ಭಯ-ಖಂಡನ ! ಶುಭ-ವಂದನ !ವಂದೇ .

ಗತ-ರಂಜನ !ಭವ-ಭಂಜನ !ನಿಹಿತನಯನ !ಮಂದೇ .. 1..

ಗುಣಮಯವರ !ನಿರ್ಗುಣನರ !ನವಮಾನವ ರೂಪಿನ್ .

ಅಘದೂಷಣ-ಗಣಮೋಚನ !ಜಗಭೂಷಣ-ರೂಪಿನ್ .. 2..

ಜ್ಞಾನಾಂಜನ ವಿಮಲನಯನ !ವೀಕ್ಷ್ಯಮೋಹನಾಶಿನ್ .

ಭಾಸ್ವರ-ಸುಭಾವ-ಸಾಗರ ! ಶಶಿ-ಸುವಿಶದಹಾಸಿನ್ .. 3..

ಭಕ್ತಾರ್ಚಿತ ಚರಣಯುಗಲ !ಭವಸಾಗರ ತಾರಕ .

ಜೃಂಭಿತಯುಗ-ಈಶ್ವರ !ಜಗದೀಶ್ವರ !ನ್ಯಾಯಕಾರಕ .. 4..

ತವ ಕೃಪಯಾ ಪ್ರಾಪ್ತ -ಸಮಾಧಾನಮನಾಃ ಪಶ್ಯನ್ .

ಅಸ್ಮಿ ಕರ್ಮಕಾಠಿನ್ಯಂ ಕರುಣಾಘನ !ಹೃಷ್ಯನ್ .. 5..

ಭವತಾರಣ-ಪ್ರಾಣಾರ್ಪಣ !ಭಯಹರ ! ಕಲಿಕೃಂತನ .

ಅತಿನಿಂದಿತ-ಕರಣರಾಗ !ವಂಚನ ಕಾಮಕಾಂಚನ .. 6..

ತ್ಯಾಗೀಶ್ವರ !ಹೇ ನರವರ !ದೇಹಪದಾಮೋಹ .

ನಿರ್ಭಯ ! ಗತ-ಸಂಶಯ !ದೃಢ಼ನಿಶ್ಚಯ ! ಗತಲೋಹ .. 7..

ನಿಷ್ಕಾರಣ !ಭಕ್ತಶರಣ ! ತ್ಯಕ್ತಜಾತಿಮಾನ .

ಸಂಪನ್ಮಮ ತವ ಚರಣಂ ಭವಗೋಷ್ಪದಮಾನ .. 8..

ಪ್ರೇಮಾರ್ಪಣ ಸಮದರ್ಶನ !ದುಃಖಮೇತು ವಿಲಯಂ .

ತವ ಗಾನಂ ಗತಮಾನಂ ವಿಲಸತ್ವವಿಲಯಂ .. 9..

ನಮೋ ನಮೋಽವಾಙ್ಮಾನಸಗೋಚರ !

ಮತಿವಚನೈಕಾಧಾರ .

ಜ್ಯೋತಿರ್ಜ್ಯೋತಿಷೋಽಪಿ ಹೃತ್ಕಂದರ-

ತಮಸೋ ವರ -ಸಂಹಾರ .. 10..

ಧಿಕ್ತಾನ್ ಧಿಕ್ತಾನ್ ವದತಿ ಮೃದಂಗೋ
ಯೇ ನ ಪದೇ ತೇ ಪ್ರಣತಾಃ .
ಗಾಯಂತ್ಯೇತೇ ಭಕ್ತಜನಾಸ್ತೇ
ಹ್ಯಾರಾತ್ರಿಕಂ ಪ್ರವಿನತಾಃ .. 11..

ಶ್ರೀರಾಮಕೃಷ್ಣಾರಾತ್ರಿಕಂ

ಜಯತು ಜಯತ್ವಾರಾತ್ರಿಕಮೇತತ್
ತವ ಶಂಭೋ ! ಶಿವ !ಹರ !ಹರ !

ಆನಂದೇನಾನುದಿತಮಭವತ್
ಗಾನಮಿದಂ ತೇ ಶಂಕರ! .. 12..

ಇತಿನ್ಯಾಯಾಚಾರ್ಯಪಂ.ಶ್ರೀಆನಂದಝಾ-ಅನುವಾದಿತಂ ಶ್ರೀರಾಮಕೃಷ್ಣಾರಾತ್ರಿಕಂ
ಸಂಪೂರ್ಣಂ .

ಮೂಲಂ ಸ್ವಾಮಿವಿವೇಕಾನಂದವಿರಚಿತಂ
ಯಹ ಸ್ವಾಮೀ ವಿವೇಕಾನಂದ ಜೀ ದ್ವಾರಾ ರಚಿತ “ಶ್ರೀ ಶ್ರೀ ರಾಮಕೃಷ್ಣ-ಆರಾತ್ರಿಕ”
ಭಜನ ಕಾ ಸಂಸ್ಕೃತ ಅನುವಾದ ಹೈ .
Proofread by Aruna Narayanan

Shri Ramakrishna ratrikam

pdf was typeset on June 12, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

